
Сендан бошланди Ватан

Дилдаги илк чизгимсан,

Алоҳида сезгимсан.

Илк қувонч, илк хўрсиниқ,

Ва биринчи севгимсан.

Нақорат: Онам ҳиди, сут таъми,

               Кўклам ҳиди, тут таъми,

               Олам дарди, юрт ғами,

               Сендан бошланди, Ватан.

Кўрдим кесик боғларни,

Минорингда доғларни.

Булбулларинг сўйдириб,

Хониш қилган зоғларни.

Нақорат.

Эсди ҳурлик эпкини,

Унди ўзлик экини.

Мен ҳам бўлдим ниҳоят,

Инсонларнинг эркини.

Нақорат.

